
OLIY TA’LIM 
MUASSASALARIDA TA’LIM 

SIFATI VA SAMARADORLIGINI 
OSHIRISHNING MUHIM 

OMILLARI
Hakimova Gulmira To‘xtatoshevna

Toshkent xalqaro moliyaviy boshqaruv va texnologiyalar universiteti, 
Ta’lim sifatini nazorat qilish boshqarmasi boshlig‘i 

ORCID: https://orcid.org/0009-0000-9340-5004

Annotatsiya: Oliy ta’lim tizimida ta’lim sifatini rivojlantirishning ijtimoiy omillari yuzasidan fikr-mulohazalarga ega bo‘lasiz.

Kalit so‘zlar: maqsad, motivatsiya, sifat menejmenti, iqtisodiy islohot, xalqaro standartlar, ta’limni takomillashtirish, 
qonunchilik bazasi, g‘oyalar tizimi.
Abstract: This paper presents opinions on the social factors influencing the development of quality in the higher educa-
tion system.

Key words: goal, motivation, quality management, economic reform, international standards, improvement of education, 
legal framework, system of ideas.
Аннотация: У вас будут представлены мнения о социальных факторах развития качества образования в системе 
высшего образования.

Ключевые слова: цель, мотивация, управление качеством, экономическая реформа, международные стан-
дарты, совершенствование образования, правовая база, система идей.

KIRISH
Hozirda mamlakatimizda ijtimoiy-iqtisodiy rivojlanishning ustuvor yo‘nalishlariga hamda xalqaro standartlar 

talablariga mos keladigan oliy ta’lim tizimini yaratish bo‘yicha keng ko‘lamli ishlar amalga oshirilmoqda. Oliy 
ta’lim tizimida sifat va samaradorlikni oshirish har doim dolzarb masala bo‘lib kelgan. Bugungi kunda ta’limning 
sifati nafaqat mamlakat iqtisodiyotining rivojlanishiga, balki jamiyatning ma’naviy va madaniy darajasiga ham 
ta’sir qiladi. Oliy ta’lim muassasalarida ta’lim sifatini oshirishning nazariy asoslari pedagogika va ta’limshunoslik 
ilmiy yo‘nalishlarida keng muhokama qilinmoqda.

Ko‘plab yangi oliy ta’lim muassasalarining tashkil etilishi, kadrlar tayyorlashning zamonaviy ta’lim yo‘na-
lishlari va mutaxassisliklari hamda sirtqi, kechki va masofaviy bo‘limlarning ochilishi, oliy ta’lim muassasalariga 
qabul kvotalarining oshirilishi mazkur yo‘nalishdagi muhim islohotlardan biridir. Davlatimiz rahbari tomonidan 
oliy ta’lim muassasalariga umumiy davlat buyurtmasini tasdiqlash, bunda mamlakatimiz rivoji va mehnat bozori 
talablariga e’tibor qaratish bo‘yicha ko‘rsatmalar berildi. Yurtimizda raqobatbardosh malakali kadrlarga talab 
yuqori. Oliy ta’lim muassasasini rivojlantirish strategiyasi – bu “tashkilot samaradorligini ta’minlaydigan barcha 
qonuniyatlarni, tashqi va ichki sharoitlarni, maqsad va vazifalarni har tomonlama o‘rganishga asoslangan tizimli 
harakatlar va ularni amalda amalga oshirishning keng qamrovli, uzoq muddatli rejasi”dir. Yuqoridagi tahlillarga 
asosan shuni aytish mumkinki, oliy ta’lim muassasalarida turli xil rivojlanish strategiyalari yoki ularning kombi-
natsiyalaridan foydalanish mumkin. Oliy ta’lim muassasalarini rivojlantirish strategiyasini ishlab chiqishda ta’lim 
va bozor munosabatlarining maqbul kombinatsiyasini hisobga olish kerak.

MAVZUGA OID ADABIYOTLAR SHARHI
Ilmiy adabiyotlarni tahlil qilish asosida Rossiya Federatsiyasida ta’limni rivojlantirishga klaster yondashuvi 

individual subyektlar va umuman klaster ishtirokchilarining o‘ziga xos afzalliklarini kuchaytiradigan ijtimoiy 
hamkorlik asosida amalga oshiriladigan klaster subyektlarining o‘zini va o‘zaro rivojlantirishga asoslangan (T.I. 
Shamova, Ye.I. Pavlova]). Rus tadqiqotchisi V.A. Bolotovning fikricha, klaster doirasida o‘qituvchilarning o‘zaro 

yoshligidan rivojlanish vektorini topishga va kelajakda yuqori malakali mutaxassis bo‘lishiga yordam beradi.
Ta’lim tizimini zamonaviylashtirish jarayonlarini hisobga olgan holda, uning asosiy tamoyillari, g‘oya-

lari, uslubiy yondashuvlari va ko‘rsatmalari bo‘yicha bir qator o‘zbek olimlar – jumladan, U.Sh. Begimqulov, 
O. Musurmonova, M.S. Mustafayeva, B.R. Adizov, R.Sh. Axliddinov, Yu.N. Abdullayev, M.X. Mahmudov, 
R. Ishmuhammedov, L.V. Golish – o‘z ilmiy izlanishlarida biz ko‘tarib chiqayotgan ta’lim sifatini takomillashti-
rishdagi muammo, usul va vositalarni ilmiy va amaliy jihatdan asoslab, ta’limni ijodiy tashkil etish, oliy ta’limni 
takomillashtirish, ta’limni demokratlashtirish va boshqa xususiyatlar bo‘yicha izlanishlar olib borgan. O‘zbekis-
 ton ta’lim tizimida klasterlashtirish modelini tatbiq qilish esa so‘nggi yillarda ko‘zga tashlanmoqda. Ayniqsa, 
U.N. Hodjamqulov, S.A. Toshtemirova, A. Boymurodov, Sh.I. Botirova, D. Qarshiyeva, G.N. Sharipova, N.M. 
Koshanova va boshqa ko‘plab o‘zbek tadqiqotchilarning ilmiy izlanishlarida pedagogik ta’lim klasteri asosida 
mintaqaviy ta’lim turlari o‘rtasidagi uzviylikni ta’minlash, sifat samaradorligini oshirish, malakali kadrlar tayyor-
lash bo‘yicha innovatsion g‘oyalarni joriy qilishning ilmiy-nazariy asoslarini yaratish va ularning amaliy tatbiqi 
borasida samarali tajriba tahlillari bayon qilingan.

TADQIQOT METODOLOGIYASI 
Ta’lim sifati samaradorligini oshirish keng jamoatchilik bilan bog‘liq jarayon bo‘lib, bunda mavjud vakillik 

organlarining o‘rni muhimdir. Ular tomonidan sifatli ta’limni samarali ta’minlash rejalarini ishlab chiqish, oliy 
ta’lim muassasalarini jihozlar va kerakli axborot resurslari bilan ta’minlash, sifatli ta’limga to‘sqinlik qiluvchi 
omillarni hal etish chora-tadbirlari ishlab chiqilishi asosiy usullardan biri bo‘lib xizmat qiladi. Ta’lim sifati ta’limning 
maqsadi va strategiyasi bilan uzviy bog‘liqdir. Vaholanki, bugungi kunda oliy ta’lim muassasalari ta’limida aniq 
belgilangan maqsadning yo‘qligi, uning noaniqligi va an’anaviy ta’lim strategiyasining saqlanib qolganligi uning 
samaradorligining pasayishiga olib kelmoqda.

Ta’lim jarayonining sifat samaradorligini oshirishga bir qator omillar ta’sir ko‘rsatmoqda, jumladan:

• har bir talaba uchun uning qobiliyati va qiziqishini hisobga olgan holda ta’limni rivojlantirishga doir universal 
psixologik va pedagogik nazariyaning yo‘qligi;

• oliy ta’limda reproduktiv ta’lim texnologiyalarining ommaviy amaliyotida fikrlashning samarali turlarini rivoj-
lantirish emas, balki tayyor bilimlarni o‘zlashtirishga yo‘naltirilgan texnologiyalarning saqlanib qolganligi;

• o‘qituvchilarning iqtidorli bolalar bilan ishlash bo‘yicha nazariy jihatdan yo‘naltirilmaganligi, ularning 
bolalarning qobiliyatiga nisbatan kognitiv faollik darajasiga yetarlicha baho bera olmasligi;

• ta’limning ijtimoiy motivatsiyasining pasayishi va umuman jamiyatning ma’naviy-madaniyati.

Olib borilayotgan tadqiqot davomida ta’lim sifatiga ta’sir etuvchi yuqorida ko‘rsatilgan omillar tahlili va ularni 
hal etish usullari taqdim etiladi. Ta’lim tizimini zamonaviylashtirishda yangicha innovatsion g‘oyalarni ishlab 
chiqish va amaliyotga tatbiq etish jamiyatning pirovard maqsadlaridan biri bo‘lib qolmoqda. Vaholanki, ta’lim 
tizimida bu kabi amaliyotlarni rivojlantirish murakkab iqtisodiy, moliyaviy, huquqiy boshqaruvni tashkil etishdan 
boshlanadi.

Talabaning ijtimoiy va shaxsiy rivojlanishi esa ta’lim sifatini ta’minlashdagi keyingi o‘rinda turadigan muhim 
xususiyatlar sirasiga kiradi. Natijalar tahliliga ko‘ra, insonda doimiy o‘zgarishga intilish, hayotda yuqori natijaga 
erishish uchun harakat qilish qobiliyati, mas’uliyat, tizimga moslashuvchanlik, o‘z pozitsiyasini aql bilan boshqa-
rish va tashqi ta’sirlardan himoya qilish, shuningdek, shaxs sifatida o‘zini anglash qobiliyati – bularning barchasi 
ta’lim sifatini ta’minlashda muhim omillar sanaladi. Ta’lim sifatini ta’minlashda muhim ahamiyatga ega bo‘lgan 
insonparvarlashtirish va demokratlashtirish tamoyillariga ham alohida e’tibor qaratilishi lozim. Bugungi kunda 
o‘qituvchining talabani doimiy siquvda ushlab turishi, majburiyatlar yuklashi, talablarni kuchaytirish orqali ta’lim 
sifatini oshirishga urinishlari ta’lim tizimini zamonaviylashtirishda jiddiy to‘siq bo‘lib qolmoqda.

O‘quv jarayonining sifati quyidagi omillardan iborat:

• o‘quv dasturining sifati (mukammal ishlab chiqilganlik holati);

• professor-o‘qituvchilar tarkibi (ilmiy tadqiqotlarni olib borish darajasi, ijodiy fikrlash, kelajakni ko‘ra bilish 
qobiliyati);

• talabalar kontingenti (auditoriyada talabalar sonining me’yordan oshishi yoki me’yorlarga muvofiqligi);

• o‘quv jarayonining o‘quv uskunalar va texnologiyalar bilan ta’minlanganligi;

• ta’lim tizimi jarayonlarini boshqarish mexanizmi (o‘qituvchining o‘quv yuklamasi hajmi yoki yuklamadan 
tashqari ishlarga jalb etilish holati).

Ta’lim jarayoni sifatini oshirishda quyidagi yondashuvlarga rioya qilish zarur:

• talabalarning ijodiy salohiyatini rivojlantirish maqsadida turli tanlovlar o‘tkazish, muayyan ijodiy natijalarga 
erishgan talabalarni rag‘batlantirish mexanizmini ishlab chiqish va ularga boshqa oliy ta’lim muassasala-
rida bo‘lish imkoniyatini taqdim etish;

• yangi axborot texnologiyalaridan foydalanish, ya’ni taqdimotlarni tayyorlashning yangi versiyalari va ma’lu-
motlarni avtomatik yangilovchi ilovalarni ishlab chiqish, internet resurslaridan, raqamli ta’lim resurslaridan 
foydalanish;

• o‘quv mashg‘ulotlarini samarali tashkil etish: o‘qituvchilarning yangi moddiy bazalarni o‘zlashtirishi va ularni 
amalda qo‘llashi, shuningdek, intellektual salohiyatni oshirishning rivojlangan mexanizmlaridan foydala-
nish, boshqa oliy ta’lim muassasalari bilan hamkorlik aloqalarini yo‘lga qo‘yish va hokazo.

TAHLIL VA NATIJALAR
Ta’lim sifati har qanday davlatning muvaffaqiyatli rivojlanishida hal qiluvchi ahamiyatga ega. Rivojlangan 

mamlakatlarda ta’lim sifati bilan belgilanuvchi intellektual salohiyat jamiyat farovonligining muhim omiliga aylan-
moqda.

“Sifat” tushunchasi turlicha, ba’zan bir-biriga zid ma’noda talqin qilinadi. Pedagogika fanida bu tushuncha:

• bir predmet yoki hodisani boshqasidan farqlovchi muhim belgilar, xususiyatlar, o‘ziga xosliklar;

• yoki xususiyat, qadr, yaroqlilik darajasi, ma’naviy-ahloqiy kategoriya, ba’zan sof iqtisodiy tushuncha sifa-
tida talqin etiladi.

Ba’zi olim va amaliyotchilar bu tushunchani ta’lim tizimining o‘zlashtirish sifatiga erishishga intilishi, bosh-
qalar esa o‘qitish va tarbiyalash sifatiga bog‘laydilar. Yana boshqalar shaxs iqtidori rivojlanish darajasining 
oshishini yoki oliy ta’lim muassasalariga qabul qilingan o‘rta ta’lim va kasb-hunar kollejlari bitiruvchilari sonining 
ko‘payishini, ayrimlar esa oliy ta’lim muassasasi bitiruvchisining ijtimoiy hayotga tayyorgarligi darajasini tushu-
nadilar.

Ta’lim sifati va uni ta’minlovchi omillar – ta’lim mazmunining fundamentalligi, ehtiyojlarning qondirilishi, 
maqsad va natijalarning mutanosibligi, ta’lim oluvchilarning mustaqil ishlashi, ijodiy faoliyat, boshqaruvga 
kompleks yondashuv, fanlararo integratsiya va boshqa ko‘plab jihatlar o‘rtasidagi bog‘liqlik haqida turli qarashlar 
mavjud.

Ta’lim sifati – bu nafaqat ta’lim oluvchilarning bilim darajasi davlat standartlariga mos kelishi, balki ta’lim 
muassasasining muvaffaqiyatli faoliyat yuritishi, har bir pedagog va rahbarning ta’lim xizmatlari sifatini ta’min-
lashdagi faoliyatidir. Zamonaviy ta’lim muassasasida ta’lim sifati – bu erishilgan miqdoriy va sifat ko‘rsat-
kichlari, o‘quv-tarbiyaviy jarayonni tashkil etish darajasi, uni amalga oshirish sharoitlarini aks ettiruvchi tavsiflar 
to‘plamida ifodalanuvchi maqsad va natijalarning o‘zaro nisbatidir. Ta’lim sifatini boshqarish (ta’lim sifati menej-
menti) – bu ta’lim tizimini boshqarishning umumiy tuzilmasi tarkibiy qismi hisoblanadi. Bunda rahbarning yakk-
aboshchiligi asos bo‘lib xizmat qiluvchi chiziqli boshqaruv strukturasi inkor etilmaydi, balki sifat menejmentining 
joriy etilishi orqali umumiy boshqaruv samaradorligi oshadi. Bu esa rahbar, xodimlar va manfaatdor jamoat 
tashkilotlari o‘rtasidagi munosabatlarni tartibga soladi.

Vazifalarning ketma-ketligi, mazmuni, bajarish usullari va uslublari, ta’lim sifatini ta’minlashga qaratilgan 
boshqaruv qarorlarining ijrosini kafolatlaydi. Sifat menejmentini joriy etish uchun rahbar quyidagilarni amalga 
oshirishi lozim:

• ta’lim muassasasining maqsadi, umumiy mafkurasi va rivojlanish tamoyillarini belgilab, strategik qaror 
qabul qilishi;

• tashkilot maqsadlariga sifatni ta’minlashni kiritish, uni ma’naviy va moddiy jihatdan qo‘llab-quvvatlash;

• tashkilot oliy boshqaruv tarkibidan sifat uchun mas’ul vakilni tayinlash;

• statistika va sifat menejmenti sohalari bo‘yicha (shu jumladan yuqori rahbarlar tarkibidan) xodimlarni 
tayyorlash;

• ichki iste’molchilarning fikr va talablarini inobatga olgan holda, xodimlar bilan qayta aloqani yo‘lga qo‘yish;

• ichki audit va kamchiliklar tahlilini muntazam o‘tkazib borish.

Oliy ta’lim muassasalarida ta’lim sifatini oshirish va samaradorlikni ta’minlash faqat o‘quv jarayonining 
samarali tashkil etilishiga bog‘liq emas, balki pedagogik yondashuvlarning yangilanishi va innovatsion 
texnologiyalarni joriy etishga ham bog‘liqdir. O‘qituvchilarning malakasi, talabalarning o‘zlashtirishi va peda-
gogik metodlarni joriy etish ta’lim samaradorligini oshirishda muhim rol o‘ynaydi. Ta’limni yangilash va takomil-
lashtirish jarayonida zamonaviy pedagogik metodlarni qo‘llash ta’lim tizimini yanada samarali va sifatli qilishga 
yordam beradi.

Xulosa qiladigan bo‘lsak, ta’lim sifati ko‘p o‘lchovli tushunchadir. Shuning uchun uni oshirish jarayonida 
ta’lim sifatiga quyidagi jihatlar asosida yondashishni tavsiya etamiz:

• jamoatchilik vakillari, ishlab chiqarishdagi mutaxassislar va boshqalarni qamrab olish, manfaatdor 
tomonlarni jalb qilish, sifatni boshqarish yondashuvlarini joriy etish orqali ularning ehtiyojlarini qondirish 
darajasini oshirish;

• jarayonni boshqarishning uzluksizligini ta’minlash, o‘quv jarayonidagi ishlab chiqarish yoki tanishuv amali-
yotlarini samarali tashkil etish;

• o‘rganishning huquqiy va tashkiliy asoslarini ishlab chiqish va qo‘llash, samarali faoliyat ko‘rsatayotgan 
korxonalar faoliyatiga asoslangan amaliy ko‘nikmalarni shakllantirish;

• ishlab chiqarish amaliyotlarini tashkil etish mexanizmlarini takomillashtirish orqali ta’lim va ishlab chiqarish 
o‘rtasidagi integratsiya va o‘zaro bog‘liqlikni kuchaytirish hamda tuzilmalar manfaatdorligini oshirish.

Sifatni va sifat menejmenti tizimi samaradorligini miqdoriy baholash zamonaviy axborot texnologiyalaridan 
foydalangan holda amalga oshiriladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.01

